
 
 
 
 
 
 
                 
  

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

ᑲᑎᒪᔨᕋᓛᑦ ᖃᐃᖁᔨᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᒃ 
 ᓈᓚᒋᐊᖅᓯᒪᑎᓪᓗᒋᑦ ᐱᖁᔭᒃᓴᖅ 21 ᒥᒃᓵᓄᑦ 

 
ᐃᖃᓗᐃᑦ, ᓄᓇᕗᑦ (ᒪᐃ 5, 2008) - ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐄᑐᐊᖅ ᐱᑯ ᖃᐃᖁᔭᐅᕗᖅ 
ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᑲᑎᒪᓂᖃᖅᑎᓪᓗᒋᑦ 
ᒪᐃ 20 ᐊᒻᒪᓗ 21, 2008-ᒥ, ᐅᖃᐅᓯᕆᔭᐅᔪᓐᓇᕐᓂᐊᕐᒪᑦ ᐱᖁᔭᒃᓴᖅ 21, ᓄᓇᕗᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᒃᓴᖓᑦ. 
 
ᐱᖁᔭᒃᓴᖅ 21 ᑐᒡᓕᐊᓂ ᐅᖃᓕᒫᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒥ ᓄᕕᐱᕆ 6, 2007-ᖑᑎᓪᓗᒍ.  ᐱᖁᔭᒃᓴᖅ 
ᑲᑎᒪᔨᕋᓛᓄᐊᖅᑕᐅᓚᐅᖅᑎᓪᓗᒍ, ᑕᖅᑳᓐᖓᑦ ᑐᒃᓯᕋᓕᓚᐅᖅᓯᒪᔪᑦ ᖃᓄᖅ ᐃᓱᒪᒋᔭᐅᖕᒪᖔᖓᓂᒃ 
ᑐᓴᖅᑎᑕᐅᔪᒪᔾᔪᑎᓂᒃ.  ᑲᑎᒪᔨᕋᓛᑦ ᐃᓄᓕᒫᖅᑎᑦᑎᖃᑦᑕᓕᓚᐅᖅᑐᑦ ᐱᖁᔭᒃᓴᖅ 21-ᒥᒃ ᐱᔾᔪᑎᖃᖅᖢᑎᒃ ᐊᐃᕐᕆᓕ 
23-ᒥᑦ 25-ᒧᑦ, 2008. 
 
ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐊᒻᒪᓗ ᐊᕐᕕᐊᕐᒧᑦ ᒪᓕᒐᓕᐅᖅᑎ ᑕᐃᕕᑦ ᐊᓚᕋᓚᒃ ᐃᒪᐃᓕᓚᐅᖅᑐᖅ, “ᑲᑎᒪᔨᕋᓛᑦ 
ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᒋᔭᐅᔪᓂᒃ ᑐᓴᖅᑎᑕᐅᓯᒪᓕᖅᑐᑦ ᐊᒻᒪᓗ ᐊᑐᓕᖁᔭᕐᓂᒃ ᑕᑯᓯᒪᓕᖅᖢᑎᒃ ᐱᔾᔪᑎᓕᖕᓂᒃ 
ᐱᖁᔭᒃᓴᖅ 21 ᐊᐃᕐᕆᓕᒥ ᐃᓄᓕᒫᖅᑎᑦᑎᑎᓪᓗᒋᑦ.  ᐊᑕᐅᓯᐅᓐᖏᑦᑐᓂᒃ ᐅᖃᐅᓯᖃᖃᑦᑕᓚᐅᖅᑐᑦ 
ᐊᔾᔨᒌᓐᖏᑦᑐᓂᒡᓗ ᐃᓱᒪᖃᖃᑦᑕᓚᐅᖅᖢᑎᒃ.” 
 
ᑲᑎᒪᓂᖓᑦ ᐱᒋᐊᕐᓂᐊᖅᑐᖅ 1:30-ᒥ ᐅᓐᓄᓴᒃᑯᑦ ᑐᒃᑑᑉ ᑲᑎᒪᕕᖓᓂ ᒪᓕᒐᓕᐅᕐᕕᖕᒥ.  ᑕᖅᑲᐅᖓ ᐃᓄᖕᓄᑦ 
ᒪᑐᐃᖓᓂᐊᖅᑐᑦ. 
 
ᑲᑎᒪᔨᕋᓛᓄᑦ ᐃᒃᓯᕙᐅᑕᐅᖃᑕᐅᔪᖅ ᐊᒻᒪᓗ ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᑕᐃᕕᑦ ᓯᒪᐃᓚᑦ ᐃᒪᓐᓇ ᐅᖃᓚᐅᖅᑐᖅ, 
“ᑲᑎᒪᔨᕋᓛᑦ ᓂᕆᐅᒃᐳᑦ ᐊᑕᐅᓯᐅᓐᖏᑦᑐᓂᒃ ᐱᕐᔪᐊᕐᓂᒃ ᐅᖃᐅᓯᖃᖃᑎᖃᕐᓂᐊᕋᒥᒃ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᑦ ᖃᐃᓯᒪᓕᖅᐸᑦ.” 
 
ᐱᖁᔭᒃᓴᖅ 21 ᐊᔾᔨᖏᑦ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ ᖃᕆᓴᐅᔭᒃᑯᑦ ᑐᓴᒐᒃᓴᓕᐅᕐᕕᖓᒍᑦ ᐅᕗᓐᖓᕐᓗᑎᑦ: 
http://www.assembly.nu.ca. 
 

-30- 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᓈᓐᓯ ᑐᐱᖅ, ᒪᓕᒐᓕᐅᕐᕕᐅᑉ ᑎᑎᕋᖅᑎᖓᑕ ᑎᑎᕋᕐᕕᐊᓂᑦ 
ᐅᖄᓚᐅᑖ: (867) 975-5100 

http://www.assembly.nu.ca/

